
Annotatsiya. Ushbu maqolada o°‘quv mashg ‘ulotining eng muhim omili ta’lim
Jjarayoni ekanligi yoritib berilgan bo’lib, mashg ‘ulotlar jarayonida talabalarning nazariy
tayyorgarligi amalga oshirlishi, ularga kasbiy mutaxassislik bo ‘vicha kerak bo ‘ladigan
bilim hamda amaliy ko ‘nikmalarni singdirilgan. Shuningdek, mazkur maqolada ta’lim
Jjarayonida innovatsion pedagogik texnologiyalarni go’llash samarasi haqida fikr yuritilgan
va oliy ta’lim muassasalarida ta’lim jarayoniga yangicha yondashish borasida takliflar
berilgan.

Kalit so‘zlar: Oliy ta’lim, kasbiy, ta’lim, o‘quv, amaliy mashg ‘ulotlar,
konsultatsiyalar, jarayon, og ‘zaki, monologik, tarbiyaviy, bilim, texnologiya, mutaxassislik,
talabalar, ma’ruza, o ‘qituvchi.

Hozirda ta’lim texnologiyasi yordamchi vosita bo‘lib qolmay balki, o‘quv
jarayonining rivojlanishida katta rol o‘ynab, uning tashkiliy shakllari, metodlari, mazmunini
o‘zgartiradigan yangi sistema deb tushunilmoqda. Bu esa, o‘z navbatida, o‘qituvchi va
o‘quvchining pedagogik tafakkuriga o‘z ta’sirini ko‘rsatmoqda.

Pedagogik texnologiya — ta’lim va tarbiya jarayonida zamonaviy pedagogik
texnologiyalarni qo‘lash, texnologik yondashuv asosida ta’lim va tarbiya jarayonining
samaradorligini oshirish muammolarini o‘rganadi.

O‘quv mashg‘ulotining eng muhim omili sifatida ta’lim jarayoni qaraladi. Ma’ruza
mashg‘ulotlarjarayonida talabalarning nazariy tayyorgarligi amalga oshiriladi, ularga kasbiy
mutaxassislik bo‘yicha kerak bo‘ladigan bilim hamda amaliy ko‘nikmalarni singdiradi.
Mashg‘ulotlar davomida talabalarga ta’limiy-tarbiyaviy ta’sir ham amalga oshiriladi.

Oliy ta’limda o‘quv mashg‘ulotlarining asosiy turlari: ma’ruza, seminar, laboratoriya
ishlari, amaliy mashg‘ulotlar, nazorat ishlari, konsultatsiyalar, amaliyotlarning barcha
turlari, muddatli ishlarni bajarish (loyihalar). O‘quv mashg‘ulotlari turlari fanning dasturi
bilan belgilanadi. Har bir mashg‘ulotda o‘qituvchining majburiy hujjati uni o‘tkazish rejasi
hisoblanadi. O‘quv mashg‘ulotini olib boruvchi professor-o‘qituvchi tomonidan reja ishlab
chiqiladi va belgilangan ta’lim shakllarida olib boriladi.

O‘quv-uslubiy ishlarning ilg‘or tajribalari bilan almashish, barcha turdagi o‘quv
mashg‘ulotlarini o‘tkazish mazmuni, tashkil etilishi va usullarini doimiy ravishda
takomillashtirish taqozo qilinadi. Mazkur jarayon zamonayiz metodlar asosida amalga
oshiriladi.

Ijtimoiy-iqtisodiy sharoitlarning o‘zgarishi bilan insonning mehnat faoliyatio‘zgaradi,
bu ta’lim tizimini takomillashtirishga yangi yondashuvlarni topish muammosini

dolzarblashtiradi. Inson texnologik yangiliklarni o‘zlashtirishi uchun tegishli qobiliyat,
bilim, ko‘nikmalarga ega bo‘la olishi lozim. Zamonaviy kadrlar jamoada ishlay oladi,
mustaqil qarorlar gabul qilishi hamda jamoa bilan muvofiqlashtirilishi lozim. Shu
munosabat bilan zamonaviy o‘qitish metodlari talabalarning shaxsiy hamda jamoada
ishlashlari bilan ajralib ko‘rsatiladi.

Interfaol ta’limning mohiyatiga ko‘ra, o‘quv jarayonini maxsus tashkil etish orqali
barcha talabalar bilish jarayoniga jalb etiladi. O‘quv materialini o‘zlashtirish jarayonida
talabalarning birgalikdagi faoliyati har kimning o°ziga xos individual hissasini qo‘shishini,
bilimlar, g‘oyalar, faoliyat yo‘llari almashinishini anglatadi. Bundan tashqari, bu yaxshi
niyat hamda o‘zaro qo‘llab-quvvatlash jarayonida sodir bo‘ladi, bu nafagat yangi bilimlarni
o‘zlashtirishga 1imkoniyat yaratadi, balki kognitiv jarayonni hamkorlik hamda
hamkorlikning yuqori bosqichlariga aylantira oladi.

Xulosa: Har bir ma’ruza o‘qituvchi tomonidan o‘rganilayotgan mavzuning asosiy
nazariy qoidalarini yoki alohida mavzuni mantiqiy to‘liq bir butun sifatida og‘zaki
tagdimoti bo‘lishi va aniq maqgsadga ega bo‘lishi kerak. Ma’ruzalar, qoida tariqasida,
muammoli bo‘lishi kerak.

